
ДАЛА ЗАҢЫНАН ДАРА ЗАҢҒА ДЕЙІН

Қазақ халқы қай заманда да заңға бас иген, дала заңын сақтаған халық. 
Бұл – біздің қанымызға сіңген қасиет. Түрік қағанаты, Алтын Орда мен 
Қазақ хандығы мықты мемлекеттік құрылымы, бірегей құқықтық жүйесі бар 
қуатты ел болғаны бәрімізге аян. 

Қасым ханның қасқа жолын, Есім ханның ескі жолын, Әз Тәукенің Жеті 
жарғысын Ұлы даланың конституциясы деуге болады. 

Атадан балаға жалғасқан бұл заңдар мемлекеттілік дәстүрін нығайта 
отырып, қоғамдық дамуға ерекше ықпал еткен. Ұлы далада еркіндік пен 
әділдік, ар-намыс пен адамгершілік, тілеулестік пен жауапкершілік бәрінен 
биік тұрған.

Сондықтан «Заң және тәртіп» қағидаты ұлтымыздың рухы мен 
дүниетанымына толық сай келеді. Біз ата-бабамыздың бірегей құқықтық 
мұраларын мұқият зерделеп, жан-жақты насихаттауымыз керек. Бұл – 
халқымыздың құқықтық сана-сезімін арттыратын маңызды фактордың бірі.

Қасым-Жомарт Тоқаев
Қазақстан Республикасының Президенті

1993 жылғы Конституция бұрынғы Конституцияларға қарағанда ең 
демократиялық болып шықты. Бір ай бойы мен бұл құжатты Америка 
құрама штаттарында насихаттадым. Онда тарату мақсатында өзіммен 
бірге ағылшын тіліндегі Конституция мәтінін алып жүрдім. Сегіз штатта 
болдым, сенаторлармен, конгрессмендермен, ғылым және қоғам өкілдерімен 
кездестім. 

Америкалық сенаторлар бұл Конституцияны сол кездегі талапқа сай 
нағыз демократиялық құжат деп таныды. Олардың кейбіреулері біздің 
Конституция біраз мәселелерде тіпті АҚШ Конституциясына қарағанда 
демократиялық болды деген пікір білдірді.

Сұлтан Сартаев 
Ұлттық ғылым академиясының академигі, 

Қазақстанға еңбегі сіңген ғылым қайраткері



Авторлық және аралас құқықты бұзғандарға Қазақстан Республикасының заңдарына сәйкес 
жауаптылық көзделген. Журналдағы мақала авторларының пікірі мен көзқарасы редакцияның ресми 

көзқарасымен сәйкес келмеуі мүмкін.

